Skólanefnd Grunnskólans í Hveragerði

_____________________________________________________________________

Fundur í Grunnskólanum mánudaginn 2. febrúar 2004 kl. 17:15

Mættir voru undirritaðir; Aldís Hafsteinsdóttir og Ingibjörg Kjartansdóttir boða forföll.

Varamenn mættu ekki. Eyþór Ólafsson mætti ekki.

Dagskrá:

1.
Skýrsla skólastjóra

2.
Önnur mál

Formaður bauð nefndarmenn velkomna og spurði um hvort athugasemdir væru við fundarboð. Engar athugasemdir komu fram.

1.
Skýrsla skólastjóra.

Miðsvetrarpróf

Miðsvetrarprófum er nýlokið og í framhaldi af þeim var haldinn foreldradagur þar sem nemendum og forráðamönnum var afhent námsmat um leið og  færi gafst til umræðna um skólastarfið almennt.

Námsárangur nemenda er viðunandi þegar á heildina er litið en lengi má bæta sig.

Góð mæting var í foreldraviðtölin og kom fram ánægja hjá fólki með skólastarfið.

Endurmenntunarsjóður grunnskóla í Menntamálaráðuneytinu.

Nýlokið er við að senda inn umsókn til Endurmenntunarsjóðs grunnskóla í Menntamálaráðuneytinu en umsóknarfrestur rann út 30. janúar síðastliðinn. Námskeiðið sem við sækjum um ber heitið Heilsuefling/Ávöxtum mannauðinn/Eflum líkama og sál. Umsjónarmenn námskeiðsins eru hópur hjúkrunarfræðinga af Reykjalundi og næringarfræðingur frá Lýðheilsustöð.

Starfsfólk grunnskólans er í vetur að vinna að mótun starfsmannastefnu skólans og er þetta námskeið m.a. liður í þeirri stefnu.

Það fólk sem ber hitann og þungan af vinnu við að móta starfsmannastefnu skólans sótti ráðstefnuna Bætt líðan – betri skóli sem haldin var á vegum Fræðslumiðstöðvar Reykjavíkur, Vinnueftirlits ríkisins o.fl. föstudaginn  30. janúar.Var það mjög fróðleg ráðstefna og gott innlegg í vinnu hópsins.

Aðstoðarskólastjóri sótti fund á Skólaskrifstofu Suðurlands þar sem rætt var við forstöðumann um óskir varðandi endurmenntunarnámskeið á vegum skrifstofunnar á komandi sumri og næsta skólaár. 

Skólafærninámskeið 7. bekkinga

Þessa dagana er aðstoðarskólastjóri ásamt fulltrúum foreldrafélagsins að undirbúa og skipuleggja skólafærninámskeið fyrir foreldra og nemendur 7. bekkja. Fyrirhugað er að námskeiðið fari fram dagana 9. 10. og 13. mars. Eins og áður verða gestafyrirlesarar á námskeiðinu en ekki er orðið endanlega ákveðið hverjir þeir verða. 

Markmið með námskeiðinu er að foreldrar og born þeirra fræðist um unglingsárin og vímuefni og styrki tengsl sín innbyrðis. Dagskrá námskeiðsins verður auglýst þegar nær dregur.

Árshátíð elsta stigs

Árshátíð elsta stigs verður haldin 24. febrúar, á sprengidegi, og er undirbúningur kominn af stað. Árshátíð mið stigs verður haldin 11. mars og yngsta stigs 26. mars.

Vetrarfrí

Starfsdagur verður í skólanum 25. febrúar og vetrarfrí verður í skólanum 26. og 27. febrúar.

Samræmd próf í 10. bekk

Prófin fara fram dagana 3. – 11. maí og þessa dagana eru nemendur að ljúka við að skrá sig í prófin. Eins og vant er ætla flestir nemendur að taka öll prófin. Sú breyting hefur verið gerð við próftökuna að þeir nemendur, sem telja sig þurfa lengri próftíma en enga aðstoð að öðru leyti, þurfa ekki að sækja um það til Námsmatsstofnunar. Þeim er heimilt að nýta viðbótartíma sem er allt að 45 mínútum, án fyrirvara.

Mætingarátak

Nú er í gangi mætingarátak í skólanum, á miðstigi og elstastigi. Ef nemandi kemur of seint að morgni, eftir frímínútur eða í tíma þarf hann að gera grein fyrir af hverju við aðstoðarskólastjóra eða ritara sem sjá um að skrá athugasemdir inn í dagbækur viðkomandi nemenda. Á tveggja vikna fresti verður sent heim yfirlit með nemendum um mætingar sem forráðamenn þurfa að kvitta fyrir að hafa séð  og skila aftur til baka í skólann.

Skóladagatal.

Skóladagatal næsta skólaárs verður unnið á næstu vikum.

Starfsmannaviðtöl

Næstu daga munu skólastjórnendur hefja starfsmannaviðtöl fyrir næsta skólaár. 

Starfsmannaferð til Danmerkur í júní.

Stór hluti starfsmanna fer í náms og kynnisferð til Danmerkur dagana 8. – 16.

júní. Kennarar eru búnir að fá jákvætt svar um styrk úr Vonarsjóði Kennarasambands Íslands. Aðrir starfsmenn munu sækja um styrk til síns starfsmannafélags.

Orðið gefið laust um skýrslu skólastjóra.

Rætt um tímasetningu prófa þ.e. hvort miðsvetrarpróf eigi að vera í desember frekar en í janúar. Skólastjóri upplýsti að þessi umræða kæmi alltaf upp annað slagið.

Fulltrúi foreldrafélags spurði út í eineltismál. Skólastjóri og fulltrúi kennara upplýstu nefndarmenn um málið m.a. sögðu þeir frá því að til væri aðgerðaáætlun við skólann gegn einelti. Skólastjóri sagði einnig frá því að skólinn yrði þátttakandi að þróunarverkefni um einelti á vegum Sambands íslenskra sveitarfélaga og ofl.næsta skólaár. Þetta verkefni verður kynnt skólanefnd síðar.

2.
Önnur mál.

Formaður kynnti drög að öðrum áfanga skólalóðar sem er gervigrasvöllur. Völlurinn verður 20x40 fermetrar og verður tilbúinn haustið 2004. Nefndarmenn fengu teikningarnar til skoðunar.

Spurt var út í valgreinar á unglingastigi m.a. frönskuval og hestaval. Nokkur umræða varð um þennan þátt.

Fundargerð lesin upp og samþykkt. Fundi slitið kl: 18:08

Magnús Ágústsson        (sign)    Guðjón Sigurðsson       (sign)

Margrét Haraldard        (sign)    Helga Guðjónsd            (sign)

Ragna Þórisd                (sign)    Margrét Ísaksd (sign)    

Björg Halldórsd            (sign)    

Mónika Pálsd               (sign)

Sævar Þ Helgason        (sign)
